
Cijeli svoj život sam u sportu. Sportom se bavim otkad 
znam za sebe. U okviru toga, smatram da je moja 
lična priča najveći faktor zbog kojeg sam odlučila da 

radim ovaj projekat. Moj projekat je Reguliranje statusa 
studiranja vrhunskih sportaša na Sveučilištu u Mostaru. 
Glavni cilj projekta je upućivanje Zahtjeva za izradu 
Pravilnika Rektoratu i Senatu Sveučilišta u Mostaru. Kroz 

ovaj cilj sam uspjela da uključim i vrhunske sportaše 
kako u samu izradu prijedloga Pravilnika tako i u sami 
proces njegovog predstavljanja Rektoratu Sveučilišta. 
Ono što me raduje u realizaciji projektnih aktivnosti jeste 
da sam uspjela da oformim neformalnu radnu grupu koja 
je sastavljena od vrhunskih sportaša. Pored toga, kroz 
sastanke sa predstavnicima Studentskog zbora dobila 
sam podršku za Pravilnik i zajedno sa njima planirala 
zagovaračke kampanje za isti.

Naša neformalna grupa sastavljena od vrhunskih sportaša 
je usvojila dogovor da ćemo nastaviti zajedno sarađivati 
u budućnosti, kako bi mogli da na vrijeme reagujemo 
i zagovaramo slične stvari kao i u ovoj inicijativi. Na 
sastanku u rektoratu smo razgovarali o osnivanju 
sportskog saveza Sveučilišta u Mostaru, raduje me, 
zaista, kada angažman mlade osobe prepoznaju oni koji 

Ajla Mahmutović (20) 
Cazin
Filozofski fakultet
ajla.m97@hotmail.com



4 5

trebaju, tako da pored pomenute teme razgovarali smo i 
o predstavljanju inicijative o Pravilniku pred Rektorskim 
zborom Bosne i Hercegovine.

Kroz aktivnosti projekta, jako me radovala podrška 
lokalne zajednice koja je bila konstantna. Ono što mene 
kao mladu osobu posebno raduje jeste da je lokalna 
zajednica prepoznala bitnost jednog ovakvog Pravilnika 
za sve mlade i istom dala iskrenu i nesebičnu podršku. 
Pored navedenih stvari, najviše sam sretna zbog činjenice 
da je ovaj projekat prepoznat i sa Univerziteta Džemal 
Bijedić, na kojem su iskazali želju za postojanje ovakvog 
Pravilnika i na njihovom fakultetu.

Kada sam planirala realizaciju ove inicijative uspješno, 
nisam ni zamišljala da pored vrhunskih sportaša ću dobiti 
ovoliku podršku  svojih kolega i studenata sa fakulteta, 

kao i medija koji su prenosili gotovo svaku značajnu 
aktivnost vezano za projekat. U početnoj fazi pri 
obavljanju istraživanja sa sportašima, imala sam priliku 
da se susretnem i sa radom u fokus grupi, kroz koju sam 
shvatila i značaj kolektiva, jer su ispitanici zaista imali 
odlične ideje koje sam koristila pri kasnijoj realizaciji 
ovog projekta.

U sklopu Akademije svojih 200 sati prakse sam obavila 
u Udruženju Nova Generacija Banja Luka i Banjalučkom 
centru za ljudska prava.

Moja ideja za inicijativu je bila osiguranje jednakih 
mogućnosti studiranja studentima sa oštećenjem 
sluha kroz uspostavljanje redovnog kursa 

znakovnog jezika pri Uredu za podršku studentima sa 
posebnim potrebama Univerziteta u Sarajevu. Nakon 
što sam pronašla analize i sinteze materijala, a koje se 
tiču teme, formiran je plan djelovanja. Aktivnosti su 

planirane u skladu sa obavezama koje sam imala, kao i 
dogovorima sa sagovornicima i partnerima. Polazna tačka 
je bilo uspostavljanje kontakata sa ciljanim institucijama, 
a nakon toga sam planirala susrete.
Ono što bih izdvojila jeste uspostava saradnje između 
Ureda za podršku studentima i Udruženja gluhih i 
nagluhih Sarajevo. Ovo je od velike važnosti za dvije 
navedene organizacije da bi se mogli kreirati uslovi 
obrazovanja za gluhe i nagluhe osobe. Imala sam više 
susreta sa osobljem udruženja kako bi se što bolje 
upoznala sa situacijom i preprekama koje bi se mogle 
dogoditi. Na tim sastancima utvrđene su dvije osobe koje 
bi vodile kurs znakovnog jezika, a to su Jasmina Smajić 
i Jadranka Sidro. Gđa. Sidro bi vršila funkciju predavača, 
dok bi gđa. Smajić bila glavna asistentica, obje osobe 
osobe rade u Udruženju i poslužile su mi kao inspiracija 
za ovu inicijativu.

Ajna Jusić (25)
Zavidovići
Filozofski fakultet
ajnnix@gmail.com 

Nakon toga ugovorila sam sastanak sa Lejlom Kafedžić 
koja obnaša funkciju predsjednice Ureda za podršku 
studentima, a tokom sastanka sam dogovorila saradnju. 
Saradnja podrazumijeva izmjenu aktivnosti Ureda u koje 
bi se uveo i kurs znakovnog jezika kao dodatna (obavezna) 
aktivnost čime sam inicirala na održivost inicijative. Ured 
je pristao na navedeni prijedlog. 

Pored svega, postojale su i poteškoće na projektu, 
planirala sam kurs znakovnog jezika početkom akademske 
2018/2019 godine, ali ideja nije bila izvodiva. Trenerica 
sa kojom sam se dogovorila nažalost je u teškom 
zdravstvenom stanju, o čemu sam blagovremenom 
obavijestila glavnog koordinatora programa Akademije 
Adnana Pripoljca. Na osnovu ovoga, pitala sam koliko 
je moguće produžiti rok realizacije projekta kada je u 
pitanju stavka koja se tiče početka kursa. Nisam u stanju 

odrediti tačan datum ove stavke, ali izražavam spremnost 
da ću svakako raditi na ovom projektu bez obzira na 
završetak programa Akademije, kako bih kompenzirala 
ovaj nepredviđeni događaj. Tako da ću do kraja novembra 
formirati mrežu udruženja koja se bave temom gluhih 
i nagluhih osoba. Svrha takve mreže jeste mogućnost 
daljeg lobiranja prema Ministarstvu obrazovanja KS po 
pitanju certificiranja pri čemu je krajni rezultat mogućnost 
Udruženju gluhih i nagluhih Kantona Sarajevo da izdaje 
validne certifikate o završetku kursa znakovnog jezika. 

U sklopu Akademije svojih 200 sati prakse sam obavila u 
Institutu za razvoj mladih i zajednice Perpetuum Mobile 
Banja Luka.

Moj projekat je nosio naziv Filmske tribine, projekat 
je podrazumijevao organizaciju filmskih tribina, te 
dobivanje adekvatnog prostora od grada za potrebe 

kulturnih manifestacija i afirmisanja mladih kulturnih radnika. 

Tokom priprema za realizaciju ovog projekta nisam naišao na 
veće poteškoće. Ustanove u kojima su bile upriličene filmske 

tribine su prostor i tehniku ustupale bez ikakve naknade. Teme i 
filmove koje sam birao bile su po principu da budu interesantne 
mladim ljudima. Filmovi koji našli svoje mjesto na velikom 
ekranu su Into the wild, My cousin Vinny i The Dreamers, a 
tema za diskusiju nakon prvog filma bila je odrastanje i 
putovanje, druga tema nakon drugog filma bila je namijenjena 
studentima prava, koja prati detaljno krivični postupak koji je 
prikazan kroz film, a treća je bila vezana za revolucionarni duh 
1968, buntovništvu među studentima dana.

Gosti su pažljivo birani kao stručne osobe, sa određenim 
iskustvom, kako bi mogli govoriti o temama iz filma. Kao 
pojedinac nisam imao mogućnost da svojim radom doprem 
do gradske uprave, pa sam se tako priključio udruženju 
građana Kultura Kulturi. Autonomno sam realizovao projekat 
filmskih tribina, a zajedno sa njima sam uputio inicijativu 
gradu o dodjeli prostora.

Aleksandar Krečar (23) 
Banja Luka
Pravni fakultet
dexbl95@gmail.com

Kao prelazno rješenje, dok se udruženje građana Kultura 
Kulturi ne afirmiše i postane finansijski samoodrživo od 
pojedinih kulturnih institucija grada smo dobili pravo 
besplatnog korištenja prostora za naše aktivnosti predviđene 
statutom udruženja, u koje spadaju i projekcije filmskih 
tribina. Institucije sa kojima smo oformili saradnju je Banski 
Dvor i Narodna i univerzitetska biblioteka Republike Srpske.

Ono što me zaista obradovalo jeste da je na Filmskim 
tribinama prisustvovao veliki broj građana, a naročito 
mladih. Kulturni centri, Banski dvor i Narodna univerzitetska 
biblioteka Republike Srpske su prepoznali vrijednost ovakve 
vrste manifestacije te su ustupile prostor za realizaciju 
filmskih tribina.

Na prvoj filmskoj tribini prikazan je film Into the wild, a sagovornici 
su bili Dragan Kabić, Vuk Vuković i Aleksandar Gluvić. 

Na drugoj tribini prikazan je film My cousin Vinny, a 
sagovornici su bili Aleksandar Jokić, Irena Radić i Vuk Vuković, 
dok na trećoj filmskoj tribini je prikazan film The Dreamers, 
a sagovornici su bili Mirza Šaćiri, Dragan Todorović i Gavrilo 
Kerkez.

Kao velikom ljubitelju filmova raduje me što je moj grad 
i moja lokalna zajednica kroz prikazivanje ovih filmova 
imala priliku da uživa u kvalitetnim filmovima i da sluša 
sagovornike koji su obrazovani i stručni da govore o ovim 
navedenim temama.

Moj projekat je Jači mladi, bolja budućnost! Glavni cilj je 
doprinijeti poboljšanju životnog standarda mladih u 
Zenici. Zenica doživljava najveći urbanistički rast kroz 

infrastrukturna ulaganja i na taj način postavlja temelje za jak 
privredni i kulturni centar ove regije (Zeničko-dobojskog kantona), 
ali već godinama ne postoji nikakva strategija i plansko djelovanje 
za razvoj mladih osoba. Priče o osnivanju Vijeća mladih koje će 

uz pomoć Komisije za pitanja mladih kreirati dokument Strategije 
za mlade je bio u našem društvu još jedan od alata za dobivanje 
političke moći od glasačkog tijela. Nikada se konkretni koraci nisu 
uradili, a sredstva u budžetu su bila osigurana.

Priprema za realizaciju projektnih aktivnosti što se tiče moje 
inicijative su prošle gotovo pa savršeno, jer sve aktivnosti 
sam sproveo onako kako sam planirao. Uz pomoć partnera na 
ovom projektu Amre Halimić Cogo i Kenana Uzunovića (oboje 
zaposlenici Gradske uprave) radio sam na pripremi organizacije 
sastanka sa gradonačelnikom Kasumovićem.

U tom periodu sam napravio prvi dokument plana aktivnosti za 
adaptaciju Centra za mlade i aktivnosti koje će se provoditi. Ovo 
sam uradio radi što bolje pripreme za sastanak, jer sam smatrao 
da je potrebno bilo ostaviti odličan prvi dojam i pokazati 
profesionalni odnos u radu.

Amar Kundalić (21)
Zenica 
Ekonomski fakultet
kundalicamar@gmail.com

Najznačajniji potez koji sam uradio bio je pisanje članka za 
portal RadioActive-a u vezi trenutne situacije sa zgradom 
Doma mladih. U tom periodu su u javnosti bile plasirane 
dezinformacije kako je gradonačelnik izbacio mlade iz njihovog 
Doma. Realnost je bila suprotna, on je zapravo potpisao odluku 
da udruženja koja su zloupotrijebila tu zgradu napuste istu. 
Na sastanku sa gradonačelnikom sam razgovarao o položaju 
mladih u Zenici, nedostatku aktivnosti i prostora za olakšano 
djelovanje omladinskih organizacija. Nakon što sam mu 
predstavio plan rada za razvoj aktivnosti mladih, bio sam jako 
zadovoljan jer smo se dogovorili da OU Reaktiv Zenica dobije 
na korištenje zgradu bivšeg Doma mladih i tu napravi Centar 
za mlade. 
Uz pravo korištenja prostora na 5 godina dobili smo i 5.200, 
00 KM za poslove adaptacije samog prostora i još dodatnih 
5.000,00 KM kojim će Gradska uprava snositi troškove 
plaćanja režija.

Ono što me posebno raduje jeste da je lokalna zajednica 
reagovala odlično na ovu moju inicijativu. Što govori o 
ispravnosti i opravdanosti ovakve jedne inicijative. Na javni 
poziv za volontiranje prilikom adaptacije samog prostora 
prijavilo se preko 45 mladih osoba. Pored svega ostvarili smo 
kontakt i sa preduzećima Arcelor Mittal Zenica i A.E. Sigurnost, 
kako bi eventualno ostvarili saradnju i dobili određenu podršku 
za ovaj projekat.

U sklopu Akademije svojih 200 radnih sati sam obavio u UG 
Narko Ne Sarajevo i UG Zašto Ne Sarajevo.

Moj projekat je bio Simulacija Općih Izbora. Izabrali 
smo Srednju građevinsku školu u koju sam išao 
i ja, kao i Fakultet prirodnoslovno-matematičkih 

i odgojnih znanosti Sveučilišta u Mostaru, za ovu drugu 
lokaciju mi je pomogao Marko Džoić. Odlučili smo da 
sprovedeno simulaciju izbora za Predsjednštvo BiH te 
Zastupnički dom Parlamentarne skupštine BiH.

U razgovoru sa ravnateljom škole i pedagogicom smo 
dobili dozvolu da ovu simulaciju sprovedenom samo među 
maturantima tako što ćemo otići u četiri razreda koja broje 
ukupno oko 60 učenika te u sklopu sata objasniti o čemu je 
riječ, kao i da sprovedemo izbore.

Izbore koje sam trebao sprovesti na fakultetu smo sprovodili 
neplanski, budući da smo imali vremena nakon prebrojavanja 
glasova koje smo prebrojali u uredu Studentskog zbora. 
Budući da je uzorak bio premalen, odlučili smo da kolega 
Marko ode do par profesora koje poznaje i zamoli da 
mu dopuste kraću provedbu ove naznačene simulacije 
na predavanjima, tako da bi glasalo još oko pedesetak 
studenata.

Ono što sam uvidio jeste da je jako mala razlika bila između 
brucoša i maturanata, brucoši su bili za nijansu ozbiljniji 

Anthony Pribičević (24)
Mostar
Građevinski fakultet
anthony.pribicevic@gmail.com

u cijeloj priči i imali su manje nejasnoća što se tiče samog 
glasanja. Uz ovu simulaciju razgovarao sam i sa studentima 
i zamolio ih da ispune anketu na stranici Imal’ tu mene? koja 
će nam svakako pokazati koliko su mladi politički pismeni.

Planirani cilj je bio skupiti određen broj glasova i tako provjeriti 
kako bi mladi glasali, taj cilj smatram da smo realizovali i 
ispunili. S druge strane želio bih da napomenemda mnogo 
mladi ljudi je preferencijalno glasalo, što me je posebno 
iznenadilo. 

Pored svega spomenutog jedan od ciljeva je bila i edukacija 
maturanata i tu smo zasigurno uspjeli napraviti jako lijep 
pomak, budući da vjerujem da smo svojom pričom utjecali 
na njih da izađu na Izbore i shvate od koje je to važnosti. Tu 
su nam pomogli i profesori koji su bili jako spremni da nam 
izađu u susret, znajući kolika je važnost izbora.

Ono što me obradovalo tokom provedbe ovih aktivnosti 
jeste i sama podrška profesora u srednjoj školi, ali isto tako 
želim  napomenuti da me nije pokolebala ni mnogo manja 
podrška, pa čak i ignorisanje profesora koje sam kontaktirao 
na fakultetu.

U sklopu Akademije svojih 200 radnih sati sam obavio u 
Savjetu omladinskih organizacija Banja Luka.

Online Konsultacije su imale za glavni cilj da omoguće 
građanima Banovića da putem interneta imaju pristup 
potpunim i pravovremenim informacijama o procesima 

donošenja pravnih akata, kao i doprinijeti učešću interesnih 
grupa u zakonodavnim aktivnostima na nivou Općine Banovići. 
Uvođenjem online alata, kao što je platforma E-konsultacije, 
osigurava se transparentnost, otvorenost, a mogla bi se osigurati 

i saradnja građana sa predstavnicima vlasti. Ono što je značajno 
napomenuti jeste da jedan ovakav alat podiže kvalitet pravnih 
propisa i akata od javnog interesa u fazi njihove pripreme, što 
svakako nije moguće posredstvom javne rasprave. 

Tijekom pripreme projektnih aktivnosti služio sam se metodom 
poznanstva i uticaja. Radi boljeg upoznavanja konteksta za 
ovu priču sastao sam se sa gospodinom Goranom Kučerom 
koji je savjetnik iz Sektora za pravnu pomoć i razvoj civilnog 
društva od kojeg sam dobio potrebne materijale za sastanak sa 
predsjedavajućim Općinskog Vijeća Banovići.

Prilagodili smo Zakon Vijeća Ministara Bosne i Hercegovine 
nivou Općinskog Vijeća Banovići, ugradili u Poslovnik o radu i 
predali u proceduru. Pismo namjere je zajedno sa inicijativom 
predato Općinskom Vijeću.
Pored toga pripremio sam osnovne informacije i materijal za 
Facebook stranicu Online Konsultacije. Kreirao sam bazu medija 

Faruk Gutić (20)
Banovići
Medicinski fakultet
Farukgutic1997@gmail.com

i Poziv za medijsku podršku. Tijekom provedbe svoje inicijative 
dobio sam podršku Udruženja BaUM u vidu prostorija za rad, 
osvježenja i hrane. 

Ono što me raduje jeste reakcija mladih iz Banovića, koja je 
zaista bila odlična i afirmativna. Udruženje BaUM se uključilo 
u proces realizacije inicijative, ali mnogobrojni građani su 
podržali inicijativu nakon pokretanja FB stranice i iskazali 
interes za korištenje iste kada bude realizovana.

U periodu provedbe ovog projekta, inicijativa Online 
Konsultacije je prošla Kolegijum Općinskog vijeća Općine 
Banovići i uvrštena na dnevni red sljedeće sjednice istoimenog 
vijeća.

Na sastanku sa gosp. Nerminom Delagić koja je 
predsjedavajuća Općinskog vijeća Banovići dogovoreno je 
da će inicijativa Online Konsultacije biti uključena u Razvojni 

plan i program budžeta Općine Banovići zajedno sa E-poštom 
(izdavanje zahtjeva, uvjerenja i formi online).
Jako sam sretan što sam naišao na razumijevanje i podršku svih 
struktura društva za ovu inicijativu, raduje me također što je 
zamisao prepoznata od strane gotovo svih te se nadam da će 
kroz ovu inicijativu građani imati priliku da budu informirani 
na vrijeme i da će imati priliku da prate, ali i sarađuju sa 
predstavnicima vlasti.

U sklopu Akademije svojih 200 sati radne prakse obavio sam u 
Agenciji lokalne demokratije Mostar.

Razlog zbog kojeg sam se odlučio za ovaj projekat je 
iz prostog razloga zbog toga što na mom odsjeku na 
kojem studiram, Odsjeku za turski jezik i književnost 

vlada potpuna neusklađenost plana i programa sa onim 
što slušamo tokom predavanja. Ovaj projekat nosi naziv 
Problem Yok.
Ovakva situacija u konačnici stvara veliki jaz između onog 

što se predstavlja da fakultet nudi i onog što zaista ima. 
To u velikoj mjeri utječe na kvalitetu same nastave. Sama 
ovakva situaciji ne ide u prilog reputaciji odsjeka, dok svaki 
drugi odsjek bilježi porast upisanih, naš odsjek bilježi pad 
upisanih.
Kada sam odlučio djelovati, prvo što sam uradio jeste da 
sam organizirao sastanak zatvorenog tipa sa predstavnicima 
studenata svih godina. Ono što me je obradovala jeste 
da nakon sastanka svi su dijelili isto mišljenje, da silabus 
mora biti javan i dostupan svima, a ne da profesori rade 
po programu „iz glave“. Nakon toga sam razgovarap sa 
predsjedništvima studentskih organizacija, ali je tu izostala 
značajna pomoć. Međutim, moju energiju i energiju mojih 
prijatelja to nije pokolebalo. To nam je bio dodatni motiv da 
se izborimo, pa smo lobirali kod drugih nadležnih kako bi se 
naši zahtjevi ostvarili. U tome smo i u uspjeli.
Od početka realizacije projektnih aktivnosti, kada sam bio 

Igor Pintarić (23)

izgubljen, zbog izostanka podrške, jako sam sretan što sam 
bio istrajan i uporan da naša inicijativa bude prepoznata 
i dobije pažnju rektora koji je potom objavio izvještaj za 
Odsjek u kojem poziva nadležne na kompletnu reformu istog 
zbog niza gorućih problema koji se poklapaju u potpunosti 
s našom pričom.
Pažnju dekana sam privukao na sastanku grupe tako što sam 
mu ispred čitave sale postavio pitanje „kako očekujete da 
će ova promocija fakulteta upaliti kada imamo iznimno jaku 
antireklamu od usta do usta studenata, što buduće studente 
tjera?“. Nakon tog pitanja, na poziv dekana održavamo 
prvi individualni sastanak gdje mu iznosim sve probleme 
Odsjeka. Sastanak nije imao nekog posebnog značaja, 
osim što mi je dekan obećao da će razmotriti i vidjeti šta 
možemo uraditi. Do septembra je bio period stagnacije, u 
kojem se nije ništa značajno dešavalo, nakon toga slijedi niz 
individualnih sastanaka ispred grupe predstavnika godina 

s dekanom i šefom Odsjeka. Našli smo rješenje i usaglasili 
se da je problem potencijalno riješen uvođenjem novih 
odredbi (poput isključenja Yunus Emre Instituta u pronalasku 
gostujućih profesora - što sada radi direktno konzulat 
Republike Turske). Lista silabusa i nova i stara je objavljena 
na stranici fakulteta, tako da novi profesori doslovno su sada 
primorani pratiti nastavni program.

U sklopu Akademije svojih 200 sati prakse sam obavio u 
Udruženju invalida Mostar.

Moja inicijativa je bila osnivanje studentskog 
predstavničkog tijela u Federaciji Bosne i Hercegovine, 
po uzoru na susjedne zemlje i entiteta Republika 

Srspka. Ideja je nastala zajedno sa ostalim studentskim 
predstavnicima iz Federacije Bosne i Hercegovine sa kojima 
imam odličnu saradnju. Krajem 2017. godine krenuli smo sa 
prvim sastancima i dogovorima, međutim tada nismo uspjeli 

da se dogovorimo, jer se politika uplela u cijelu priču, kao 
i razni interesi pojedinaca zbog čega je cijela priča stala u 
posljednih šest mjeseci.

Ono što me malo povrijedilo jeste to što se na vrijeme 
nije prepoznala moja čista namjera, pa je na scenu stupila 
zloupotreba i politizacija. Međutim, obradovala me je 
činjenica što ideja nije završila tek tako, dogovorili smo se 
da pričekamo izbore, koji su se održavali u oktobru.

Prvi sastanak je bio održan u Zenici u Saradnji sa Federalnim 
ministarstvom obrazovanja  o nauke, na tom sastanku su bili 
predstavnici svih šest javnih Sveučilišta/Univerziteta. Naime, 
većina nas je imala problem sa predstavnikom studentske 
organizacije iz Sarajeva koji je kroz svoje djelovanje 
otvoreno promovisao stranku iz koje dolazi, a moja zamjerka 
je i to što je vrlo nejasan izbor predsjednika zbog kojeg od 

brojnih kolega sa Univerziteta u Sarajevu čujem pritužbe. 
Predstavnici iz Tuzle i Zenice su imali opravdan strah da će 
pojedinci pokušati to iskoristiti što se kasnije i pokazalo kao 
istina.

Između sastanaka u Sarajevu i Zenici sredinom studenog/
novembra bio je i sastanak u Mostaru, zadnji sastanak na 
kojem su svi bili prisutni. Na tom sastanku je bila i ministrica 
FMON, prof. Elvira Delibašić koja je svojim pristupom cijelu 
priču još dodatno usporila.

U Mostaru se prvi put i pokazalo da će predstavnici iz 
Sarajeva sve ovo iskoristiti za vlastitu promociju pa su tako 
poslali poruku u medije da smo potpisali deklaraciju o 
ostanku koju niko od nas nije potpisao.

U 2018. Godini smo se sastali samo jednom, taj sastanak 

je bio u veljači/februaru u Bihaću gdje se ponovo dogodila 
ista stvar koja se tiče zloupotrebe političke pozicije kolege 
iz Sarajeva.

U komunikaciji koju sam imao sa predstavnicima Zenice i 
Tuzle dogovorio sam podršku cijeloj priči i dok smo mi 
dogovarali model koji bi bio prihvatljiv za sve izašao je 
članak predsjednika Studentskog parlamenta Univerziteta 
u Sarajeva koji kroz njega napada predstavnike iz Zenice 
te ga optužuje za opstrukcije za cijelu ovu priču. Potezi 
predstavnika studenata iz Zenice i Tuzle su se pokazali 
iskrenim te vjerujem da ćemo u narednom periodu dogovoriti 
se i da će ova priča oživjeti i biti realizovana uskoro.

U sklopu Akademije svojih 200 sati prakse obavio sam u 
Savjetu omladinskih organizacija Banja Luka.

(Re)aktivirajmo Filozofski je projekat koji sam odlučio raditi 
u sklopu SHL Akademije. Uspio sam reaktivirati STAFF 
(Studentsku asocijaciju Filozofskog fakulteta). Nakon 
višemjesečnog lobiranja, među kolegama i kolegicama, 
vršenja pritisaka na određene strukture, uspio sam da aktiviram 
studente svog fakulteta i da organizacijski djelujemo. Nakon 
mnogo konkursa za novu upravu koji su oboreni i propali 
zbog nezainteresovanosti studenata, na kraju smo uspjeli da 

pronađemo novu strukturu i formaciju za našu organizaciju.
Nisam se prijavljivao niti za jednu funkciju unutar STAFF-a, 
međutim, jednoglasno sam odabran od strane predsjednice 
i predsjednika svih odsjeka za predstavnika studenata svih 
odsjeka prvog ciklusa koji će raditi sa Dekanatom i dobiti 
pravo glasa u Vijeću fakulteta.

Budući da se bližio kraj nastave, neke od aktivnosti smo 
uspjeli obaviti, kao što su radionice u saradnji sa fondacijom 
CURE, sa kojima imamo dogovor da se aktivnosti nastave 
tokom početka nove akademske godine. Ono što me zaista 
raduje u svemu što smo uradili jeste da smo obezbijedili da 
nakon dugo vremena studenti mogu da budu bitan faktor 
pri donošenju odluka, dakle, nakon dugo vremena se može 
čuti glas studenata koji mogu donositi odluke na sjednicama 
Vijeća fakulteta i dati svoj glas. Samim ovim potezom smo 
direktno uključili studente i dali im mogućnost da budu bitan 
faktor u odlučivanju onoga što ih se direktno tiče.

Matej Vrebac (21)

S obzirom na humanističke vrijednosti koje su u duhu 
Filozofskog fakulteta, humanizam smatramo kao jednu od 
temeljnih vrijednosti našeg društva, pa smo tako odlučili da 
15.10. 2018. godine, studenti ovog fakulteta pomognu u 
samom programu u Biblioteci, povodom obilježavanja Dana 
slijepih i slabovidnih lica.
Vrlo sam sretan što sam mogao da učestvujem u spajanju i 
saradnji Biblioteke Filozofskog fakulteta sa Bibliotekom za 
slijepa i slabovidna lica, te će tako na sajmu biti prezentirane 
usluge naše Biblioteke, a u posjetu će doći i Biblioteka za 
slijepe i slabovidne.

Moje iskustvo  u ovom angažmanu, u kojem sam sa velikim 
zadovoljstvom obavljao većinu aktivnosti je pokazalo da 
mladi ljudi generalno su vrlo zainteresovani da pruže bilo 
kakvu pomoć, međutim, većina njih nije nikada imala priliku, 
niti im je bilo omogućeno da stiču znanja i vještine kako 
bi pomagali drugim. Uz moj koordinacijski element, ovom 

pričom, koja će nadam se biti i dalje lijepa i uspješna, 
pokazali smo da je jako malo potrebno kako bi realizovali 
sve prepreke na našem putu, a realizacijom toga najveće 
zadovoljstvo je vidjeti kako su drugi ljudi sretni i kako im je 
nakon toga olakšan život.

U sklopu Akademije svojih 200 radnih sati sam obavio 
u nevladinoj organizaciji Comitato Internazionale per lo 
Sviluppo dei Popoli Tuzla.

Krov za mlade je inicijativa koja ima za glavni cilj da 
osigura prostor za mlade u Sanskom Mostu. Potreba 
projekta se ogleda u problemu nedostatka prostora za 

mlade. Iz ovog problema proizišli su mnogi nedostaci koji se 
odnose na mlade. Mladi nisu imali priliku i prostor da se u 
svom gradu okupljaju i druže.
Fokusirala sam se u početku na komunikaciju sa osobama 

koje su željele da rade na inicijativi, posebno sa osobama 
koje su, zajedno sa mnom, osnovale Omladinsko Udruženje 
Mladi za mlade Općine Sanski Most. Upućivanje zahtjeva 
Općinskom Vijeću za dodjelu zgrade nekadašnjeg Doma 
Mladih na upravljanje Vijeću Mladih općine Sanski most je 
bila glavna zamisao ove inicijative, međutim rezultat nije 
ostvaren u punom smislu, jer je došlo do određenih izmjena 
koje su utjecale na promjenu zahtjeva, te se isti uputio 
prema OV kao zahtjev za dodjelu prostorija novoosnovanom 
Omladinskom Udruženju Mladi za mlade Općine Sanski 
Most.
Specifični cilj osnivanja omladinske organizacije sam 
ispunila, i jako mi je drago što sam mladima u Sanskom 
Mostu omogućila da kroz ovakvu organizaciju mogu 
ostvarivati određene aktivnosti. U sklopu svoje inicijative 
sprovela sam istraživanje, anketa je sprovedena na uzorku 
od 150 mladih osoba sa područja Općine Sanski Most. 

Merjem Muhadžić (21)

Reakcije lokalne zajednice su bile jako dobre. Kada god 
bih prošetala gradom, stanovnici grada bi me pitali kako 
napreduje i u kojem smjeru ide inicijativa. To me zaista 
raduje, jer ljudi takvim gestom pokazuju da im je drago i da 
im je stalo do ove inicijative. 

Pored svega na Facebook stranici se mogu pročitati komentari 
podrške i od starijih, ali isto tako i od mlađih građana. Ono 
što me iznenadilo jeste da uz sve ovo smo dobili pozitivne 
reakcije i od članova političkih partija za koje smo u početku 
smatrali da će na neki način sabotirati ideju.

Raduje me činjenica, da ovim projektom pomažemo da 
životno okruženje u Sanskom Mostu bude ugodno za sve 
ljude. Posebno sam sretna što ova inicijativa nosi u sebi 
veliki angažman i participaciju mladih ljudi, koji šire spektar 
mogućeg djelovanja kroz samu organizaciju. Kroz sve ove 

aktivnosti sam se uvjerila da uz našu volju, rad i utrošeno 
vrijeme, doslovno možemo da prevaziđemo sve prepreke 
koje se nalaze na našem putu.

U sklopu Akademije svojih 220 radnih sati sam obavila u 
Institutu za razvoj mladih Kult Sarajevo i Vijeće mladih FBiH 
Sarajevo.



26 27

Student Service Banja Luka je moj projekat u sklopu SHL 
Akademije za mlade lidere u civilnom društvu. Glavni cilj 
je bio pokretanje studentskog servisa koji će ponuditi 

studentima dugoročno prepoznatljiv model koji nudi 
praktičan rad i zaposlenje tokom studija.
Kroz ovaj projekat sam kontaktirala Rektorat Univerziteta 
u Banjoj Luci, nakon što sam kontaktirala Rektorat, uputili 

su me da kontaktiram Centar za preduzetništvo i transfer 
tehnologija Univerziteta u Banjoj Luci. Kasnije  me prorektor 
nakon svoje saglasnosti uputio na Centar za naučno-
istraživački rad i tehnologije, i sa njima ću najviše sarađivati 
prilikom realizacije ove ideje. Ono što me raduje, a to jeste 
da se dodatno otvara mogućnost dobijanja prostorija 
na Univerzitetu, pravne i finansijske podrške. Prije svih 
sastanaka napravljena je web stranica servisa, kao i profili 
na društvenim mrežama. Projektni manager CPTT UNIBL 
mi je na sastanku dao podršku prilikom realizacije ideje i 
stavio na raspolaganje resurse kojima raspolaže. Uputio me 
je na dalje konsultacije koje su neophodne kako bismo u 
potpunosti uvezali sve službe Univerziteta koje raspolažu 
različitim ovlaštenjima. Ono što slijedi jeste umrežavanje sa 
bazom podataka Univerziteta, izrada prijavnih obrazaca za 
web stranicu, saradnja sa pravnom službom univerziteta, 
ali i registracija udruženja zajedno sa kolegom Petrom 

Milica Jovičić (22)

Jokanovićem. Pored toga organizovat ćemo aktivnosti kao 
što su edukacija pri pisanju CV-a, motivacionog pisma, radit 
ćemo radionice simulacije intervjua za posao.

Ono što me posebno raduje jesu reakcije profesora, studenata 
i stručnih radnika, koji smatraju da je ovo izuzetno dobra 
ideja. Takav odnos prema ovoj ideji mi daje dodatni motiv da i 
nakon otvaranja ovog servisa nastavim biti aktivna i pomagati 
studentima kroz aktivnosti koje budemo imali. Pored svega 
dobila sam jako puno upita, mnogo ponuda za saradnju 
privatnih Univerziteta, onda bih istakla i Univerzitete iz drugih 
gradova koji su jako zainteresovani za moguću saradnju 
u budućnosti. Kontaktirao me i Centar za razvoj karijere 
Panevropskog univerziteta Apeiron i ponudili saradnju, također 
me je kontaktirao i Fakultet tehničkih nauka Univerziteta Novi 
Sad da nakon pokretanja platforme isti model realizujemo 
zajedno i u Srbiji, a nakon toga i da se uvežemo.

Želim da istaknem da smo odličnu saradnju imali i sa Online 
Student Service (LUX platformom) iz Mostara (Sveučilište u 
Mostaru i Univerzitet Džemal Bijedić), a nakon pokretanje 
platforme u Banjoj Luci, slijedi potpis saradnje sa njima, kao 
i rad na umrežavanju svih studenata u Bosni i Hercegovini.

U sklopu Akademije svojih 200 radnih sati sam obavila u 
organizaciji Snaga Mladih/Youth Power Mostar

Moja inicijativa je bila otvaranje čitaonice za slijepa i 
slabovidna lica na Pravnom fakultetu Univerziteta u 
Sarajevu. Glavni cilj ove inicijative je bio uvođenje 

inkluzivnog obrazovanja na Pravnom fakultetu Univerziteta 
u Sarajevu. Razlog zbog čega smatram da je ovo potrebno 
jeste višegodišnji diskriminatorski odnos i postupanje 
prema ovim ugroženim socijalnim grupama. Nedovoljno 

preduzimanje efikasnih mjera pozitivne akcije od strane 
nosilaca društveno-političkih funkcija, dovelo je da ove 
osobe nemaju jednaku startnu poziciju, niti iste uslove 
studiranja kao i drugi studenti.

Pripreme za realizaciju projektnih aktivnosti započele su 
u pravcu utvrđivanja startnih potreba, ali i problema sa 
kojima se susreću osobe sa poteškoćama u razvoju prilikom 
studiranja u Bosni i Hercegovini.

Prvo što sam uradio jeste da sam upoznao prodekana za 
nastavu i studentska pitanja Pravnog fakulteta u Sarajevu, 
kao i ostale članove Uprave Fakulteta sa svojom idejom i 
inicijativom. U tom smislu, u više navrata smo održali 
zajedničke sastanke, a Uprava fakulteta zauzela je stav da 
navedena inicijativa ima svoje puno opravdanje i da njena 
realizacije je neophodna.

Miloš Davidović (26)

Zbog toga odlučeno je da Pravni fakultet u Sarajevu 
u potpunosti stane iza datog projekta kako bismo 
kroz zajedničku saradnju postigli željene rezultate. Na 
osnovu ove spomenute odluke, održao sam sastanak sa 
koordinatoricom Biblioteke Pravnog fakulteta sa kojom 
sam odredio prostor u čitaonici Fakulteta koji bi bio 
prikladan za stacioniranje lupe i kompjutera, pohranjenog 
sa potrebnim programima. U projektu je bilo također 
planirano da projekat okupi predstavnike šire društvene 
zajednice. Evropsko udruženje studenata prava Sarajevo 
i Udruženje studenata pravnog fakulteta su podržali ovu 
inicijativu, i bili velika pomoć za realizaciju iste, posebno u 
kontekstu zagovaračkih aktivnosti.

Ono što me raduje jeste da reakcija lokalne zajednice glede 
ove inicijative je bila poprilično afirmativna. Teško da se 
može pronaći bilo koji društveni akter koji se suprostavio 

realizaciji ove inicijative. Svi koji su radili na ovoj inicijativi 
su bili fokusirani kako bi se barijere i prepreke što prije 
prevazišle.

Završna faza realizacije ove inicijative koja se tiče nabavki 
tehničkih pomagala i održavanje javne diskusije o izazovima 
sa kojima se susreću slijepe i slabovidne osobe tokom 
studiranja će biti realizirana uskoro uz pomoć Fondacije 
Konrad Adenauer. Naime finansiranje ove inicijative 
(nabavke pokretne lupe i online programa) planirano je iz 
sredstava upravo ove Fondacije, a ciljevi njenog djelovanja 
se poklapaju sa ciljevima koji se žele postići kroz realizaciju 
inicijative.

U sklopu Akademije svojih 200 sati prakse sam obavio u 
Vijeću mladih Grada Mostara i Centru za ljudska prava 
Mostar.

Moj projekat je nosio naziv Studentski korak naprijed, 
glavni cilj ovog projekta je bio osnivanje i osnaživanje 
Studentskog vijeća Tehnološkog fakulteta kroz pravne 

i aktivističke procese. Ovaj projekat je nastao iz potrebe za 
struktuiranim i sistemskim organizovanjem velikog broja 
studenata u Tuzli, koji pohađaju Tehnološki fakultet. Ovo 
znači da studenti ovog fakulteta nemaju pravno lice koje 

zastupa prava studenata i radi na uspostavi boljih standarda 
na matičnom fakultetu, ali i generalno. Realizaciju projektnih 
aktivnosti sam morala jako brzo sprovesti, jer se bližio kraj 
akademske godine. Ono na šta sam se u samom startu 
fokusirala bilo je uzimanje izjava od studenata koji su iznijeli 
stavove koji su bili u poveznici sa brisanjem starog udruženja 
studenata iz registra udruženja. To je bio neophodan korak, 
kako bi imali mogućnost formiranja novog tijela koje će vršiti 
obaveze i aktivnosti.

Postupak je finaliziran početkom jula, kada smo predali 
dokumentaciju za registraciju novog udruženja, pod nazivom 
Studentsko vijeće Tehnološkog fakulteta. Na moju inicijativu, 
udruženje postaje formalno tijelo koje je skup udruženih 
studenata za promjene u visoko-obrazovnim segmentima. 
U tom periodu je završena formalno-pravna osnova za dalje 
aktivnosti koje su podrazumijevale učlanjenje Studentskog 

Mirha Skakić (24)

vijeća u mrežu studentskih vijeća. Osim toga, dalje sam 
upoznala dekanat sa daljim ciljevima osnivanja Studentskog 
vijeća Tehnološkog fakulteta, što su u ovom slučaju podržali 
ustupanjem prostorije na korištenje Studentskom vijeću.

Ono što me jako obradovalo tokom realizacije ovih 
aktivnosti jeste reakcija zajednice, koja je mnogo više nego 
zadovoljavajuća. Vidno je bilo zadovoljstvo pojedinaca koji 
su pohvalili aktivnost udruženja studenata Studentskog 
vijeća jer je ono ranije bilo neažurno i neaktivno za 
studente. Pored spomenutih aktivnosti, istakla bih također 
da je nekolicina studenata već krenula u osmišljavanje novih 
ideja i manjih projekata, čiji nosioci mogu biti oni, kako bi 
se nastavila aktivnost vijeća. Smatram da je to veliki pomak 
za društvo mladih tehnologa, koji su do sada imali samo 
prilike i volju da budu uključeni u već isplanirane (isključivo) 
nastavne aktivnosti.

Raduje me posebno činjenica što smo skrenuli pažnju u 
svojoj zajednici i da su ljudi prepoznali naše djelovanje, s 
obzirom na tim koji je osmišljavao nove ideje za projekte, 
smatram da će isto tako ostali članovi nastaviti aktivno da 
djeluju i u budućnosti. Pored svega važno je istaći da je VD 
dekan fakulteta pohvalio projektni tim.

U sklopu Akademije svojih 200 sati prakse sam obavila u 
Fondaciji Tuzlanske zajednice Tuzla i Savezu izviđača grada 
Zenica.

Kada sam razmišljao o inicijativi, jako mi je bilo bitno da 
je to moja lična priča, da ona obuhvata dio mog iskustva 
i odrastanja. Inicijativa Šetam-Šetaš je inicijativa za 

kulturno-umjetničko-edukativne manifestacije na javnim 
površinama na području Općine Centar. U sklopu inicijative 
sam razgovarao sa mladim umjetnicima, obavio istraživanje 
sa njima, uradio anketni upitnik gdje sam ispitao šta misle 

stanovnici ove Općine o tome. U razgovoru sa njima i čitajući 
anketne upitnike motiv je sve više rastao. Od njih sam dobio 
sam potvrdu da ovakve manifestacije su zaista potrebne, 
i moja želja da svaka osoba ima jednaku mogućnost da 
učestvuje u kulturnom i umjetničkom životu, a pri tom da se 
kroz nju edukuje je odlično prihvaćena kod gotovo svakog 
ispitanika.

Kroz ovu inicijativu sam obavio niz sastanaka sa 
organizacijama, neke od njih su razočarane bile potezima 
Općine u prošlosti, ali su mi dali podršku za gotovo svaku 
aktivnost koja bi nadolazila. To me nije demotivisalo. Pitao 
sam se da li ću uspjeti sa ovom pričom, imao sam veliku 
odbojnost da razgovaram sa općinskim Vijećnicima. Nisam 
imao vjeru da će me saslušati onako kako želim. Međutim, 
uspjeh vidim i u tome što sam pobjedio tu odbojnost i obavio 
niz sastanaka sa općinskim strukturama, kao i sa Općinskim 

vijećnikom Denisom Challengerom koji je prepoznao kvalitet 
ove inicijative te dao podršku za ovu inicijativu koja će se 
uskoro naći na sjednici Općinskog vijeća.

Sam put inicijative je od mene tražio da gotovo svaki potez 
dobro isplaniram, tako da početnu zamisao samo morao 
odmah već u početku preoblikovati, slušao sam upute ljudi 
sa više iskustva u ovome, to je bilo na kraju od presudnog 
značaja. Vjerovao da sam na pravom putu u svakom 
trenutku pri realizaciji aktivnosti. Smatram da rad i trud se 
uvijek isplate, a angažman uvijek bude prepoznat od onih 
od kojih treba.
 
Najveći uspjeh sam vidio u tome da je moja lokalna 
zajednica prepoznala ovu priču, svakodnevno su me pitali 
kako napreduje inicijativa, i da li mogu da pomognu na neki 
način. Ljudi koje do tada nisam poznavao, zaustavljali su me 

na ulici i pitali o inicijativi i da li mogu biti od pomoći. To je 
bio motiv više za mene. Posebno me raduje činjenica mog 
izlaska iz salona promišljanja, pa sada radim one stvari o 
kojima sam pisao. 

Ono što me posebno raduje jeste da ova Inicijativa neće 
prestati na ovome, već su planirane nove aktivnosti, ljudi su 
prepoznali priču i koncept, tako da je ova inicijativa zapravo 
postala dio mene.

U sklopu Akademije svojih 270 sati prakse sam obavio u UG 
Oštra Nula Banja Luka.

Moj projekat je nosio naziv Praktični čas demokratije. 
Za svoj projekat prvo sam morala dobiti saglasnost 
škole, odnosno JU Gimnazije „Bihać“ u kojoj sam 

željela da sprovedem Praktični čas demokratije. 
S obzirom da smo planirali da napravimo simulaciju izbora 
u školama sa listama pravnih kandidata par dana pred 
Opće izbore 2018, bilo je jako rizično da li će ovaj projekat 
podržati profesori, učenici, škole i svi ostali.

Na početku realizacije ovog projekta otišla sam na konsultacije 
sa profesorom bosanskog jezika i književnosti Asmirom 
Piralićem, koji mi je u Gimnaziji bio razrednik, kako bi sa njim 
razgovarala o mogućnosti realizacije ovakvog projekta u školi. 
Radovala me činjenica da je profesor podržao projekat. Zatim 
sam otišla kod direktora i predstavila šta želim da radim. On 
je također podržao projekat, ali me uputio ka Ministarstvu 
obrazovanja, kulture, nauke i sporta USK kako bi sve bilo 
regularno.

Važno je istači i pomoć našeg koordinatora, Adnana Pripoljca, 
koji mi je pomogao te sam tako poslala dopis Ministarstvu. 
Kako se rok realizacije projekta bližio, a iz Ministarstva nisam 
dobijala nikakve odgovore, morala sam brzo reagovati i 
tako sam otišla na sastanak sa ministrom obrazovanja USK 
Muhamedom Ramićem, nakon toga ministar je potpisao 
odobrenje. Nakon toga sam otišla ponovno na novi sastanak u 
Gimnaziju kako bi utvrdila sve detalje održavanja. Dogovorila 

sam i sa predsjednicom Vijeća učenika da mi bude pomoć, 
te da ona zajedno sa profesoricom demokratije Memnunom 
Mahić nadgleda sam proces, te identifikuje učenike. Poslije 
toga uslijedila je priprema glasačkih listića, kutije, kabineta 
gdje će se održavati simulacija izbora.

Raduje me činjenica da su planirani ciljevi postignuti. Javne 
ustanove su podržale ovakav projekat, iako je zaista bilo 
rizično održavati 3 dana pred Opće izbore. 50% učenika je 
izašlo na glasanje, ostatak nije stigao, jer su četvrti razredi i 
njihova nastava traje kraće. Glasanje je teklo jako sporo, jer 
su se učenici prvi put susreli sa ovakvim stvarima. Međutim, 
učenici koji su izašli na glasanje, iako prvobitno nisu znali 
ništa u vezi sa glasanjem, uspješno su savladali upute i naučili 
kako pravilno glasati. Bilo je samo oko 20 nevažećih listića, 
većina od njih bila je nepopunjena. Od 111 učenika koji su 
pristuplili simulaciji izbornog dana, zasigurno mogu da kažem 
da je 80 učenika savladalo način glasanja. A u sklopu ovog 

projekta koji je jedna od aktivnosti projekta Imal’ mene tu?, 
naznačila sam da zanimljive upute i objašnjenja mogu da 
pronađu na njihovoj stranici.

U sklopu Akademije svojih 230 radnih sati prakse sam obavila 
u Agenciji lokalne demokratije Mostar.

Moj projekat na Akademiji je bio ponovno uvođenje 
autobuske linije Vijećnica-Hrasnica. Ovaj projekat je vrlo 
značajan za mene, jer sam počela kasniti na predavanja 

na fakultetu koji pohađam. Koristila sam ovu autobusku liniju, 
dok je bila u funkciji, međutim ukinuta je. U samu realizaciju 
projekta, mogu da kažem da sam krenula vrlo ambiciozno, 
htjela sam da razgovaram sa načelnikom općine Ilidža već u 
samom startu. Međutim, moj zahtjev za razgovor je odbijen, 

uz obrazloženje da je općinsko vijeće već pokušalo uspostaviti 
liniju, ali bezuspješno, uz komentar da za dalja pitanja se 
obratim službi za mlade.
U samom početku, htjela sam vidjeti na koliko ljudi ću utjecati 
kroz ovaj projekat. Telefonski sam razgovarala sa sekretarima 
koji žive u tim mjesnim zajednicama, ali njihov stav je bio jako 
rezervisan u tim trenucima, nisam imala mnogo podataka 
nakon tih razgovora, čak neki mi nisu ni odgovorili na pitanja. U 
tim trenucima, nije bilo niti malo ugodno, počela sam sumnjati 
u sebe i osjećati da sam uzela prevelik zalogaj. Tada sam 
razgovarala sa svojim mentorom na ovom projektu Nedžadom 
Kamenicom, koji me je savjetovao da se obratim šefu za 
koordinaciju mjesnih zajednica, što sam kasnije i uradila. Taj 
razgovor je bio od ključnog značaja za ovaj projekat, toga sam 
bila i tada svjesna. Nakon što sam gospodinu Enesu Čorbi 
rekla da za mene nije bitno da li će taj prevoznik biti GRAS 
ili Centrotrans ili neko treći, on mi je rekao da je ta rečenica 
presudila da se odluči za našu saradnju. Tada mi je objasnio da 

postoji više interesnih lobija za tom linijom, ali da će mi pomoći 
jer vidi da nemam nikakav drugi interes osim želju da se uvede 
ova linija. 
Najveći problem sam imala tokom anketiranja, nismo se 
mogli dogovoriti na koji način ćemo vršiti anketiranje, da 
li će nastavnici uručiti roditeljima anketne upitnike tokom 
roditeljskog sastanka, ili će učenici osnovne škole nositi upitnike 
svojim roditeljima. Problem je nastao sa sekretarom mjesne 
zajednice Hrasnica 2 i direktoricom jedne osnovne škole, kada 
sam nazvala direktoricu, ona je rekla da se jedan od roditelja 
žalio te prijetio zvanjem Ministra obrazovanja, jer se anketiranje 
vrši u školi. Upitnike su popunjavali roditelji, punoljetne osobe, 
dobrovoljno, međutim na kraju nikada nisam dobila 600 
odgovora na anketni upitnik, zaista mi je bilo teško, duša me 
moja boli dan danas, jer nisam mogla njihove odgovore uvrstiti 
u analizu, a sigurna sam da je preko 80% ljudi bio za ovu 
inicijativu. U statističku analizu podataka je ušlo 760 odgovora, 
a 750 ljudi je potpisalo peticiju za uvođenje linije. Moj izvještaj 

zajedno sa zahtjevom za ponovno uvođenje je poslat na 
razmatranje Ministarstvu saobraćaja KS, predsjedavajućem 
Skupštini KS, te premijeru Vlade KS.
Ono što bih istakla kroz niz aktivnosti koje sam obavila jeste da 
sam pobijedila svoj vlastiti strah od medijskog nastupa, pa sam 
tako sa o ovom inicijativom istupila u medije.

U sklopu Akademije svojih 200 radnih sati prakse sam obavila 
u J.U. Los Rosales Mostar i u Udruzi Studentski Servis Mostar.

